
Ty maš jenož jednu wutrobu

10. čisło

Hrono na m ĕsac w inowc 1958
..Ja njećiskam preč hnadu Božu“

..Druzy Božu hnadu preč ćiska- 
ju. ja pak nic“, chce japośtoł 
Pawoł z tym Galatiskej wosadźe 
prajić. Druzy mĕnja, zo sebi Bože 
spodobanje a wĕčne žiwjenje z tym 
zasłuža, zo wšitke njelioomne a 
husto dosć w opom iwe přikaznje 
židowskeho zakonja dźerža, so sebi 
při tym žane woloženje njepopře- 
waju, ale wšitko z wulkej swĕru 
dopjelnjeja. Při tym tajcy wšu 
swoju dowĕru a nadźiju stajeja na 
swoju pilnosć, swoje wopoi-y — a 
nic na hnadu Chrystusowu, kotryž 
je  nas ze swojej łubosću z Bohom 
zjednał.

Naš dźensniši lud pak je cyle 
hinaši hač tehdom Galatiscy. Pro- 
cować so Bože kaznje swĕru dźer- 
žeć? Swoje žiwjenje złožować po 
Božej woli? Cehodla to? Dokelž 
Boha lubujemy a so Jeho hnĕwa 
bojjmy? Dokelž to pytamy. štož je 
horjeka? Ach. to je  tola našemu 
ćssej wšitko wšo jedne. Z tym ći- 
skaju čłowjekojo preč hnadu Božu. 
kotraž je nam  dała našeho Zbož- 
nika. Jim  je wšo jedne, zo je so 
Jezus z Nacareta za nas krawny 
pot poćił a stysknje na křižu wu- 
mrĕl.

Ja  pak njećiskam preč hnadu 
Bc^u. Ja lubuju Boha, kotryž je 
swojeho Syna za nas do smjerće 
dał. Ja  mam lubo tutoho Jezusa. 
kctryž je so z Knježny M arje na- 
rodźił, zo by nam jewił lubosć na- 
šeho njebjeskeho Wotca, stworiće- 
lr. njebjesow a zemje.

Ja  njećiskam preč hnadu Božu, 
přetož wona je  tola mojeje wutro- 
by trošt a moj pokoj. Ewangelijon, 
wjesołu powĕsć Božu. dyrbjał ja 
wotpokazać a pcsłuchać na zrudne 
powĕsće swĕta? Nĕ. nihdy na nih- 
dy nic!

Ja  chcu ju  wjele bole sam dale 
připowĕdać, zo bychu tež druzy 
zapřimnyłi wułku hnadu našeho 
Boha, zo bychu so bjezbožni zaso 
wroćo namakali k Bohu. Ja  chcu 
być posoł mĕra — Božeho mĕra. 
Ja  chcu wšĕm připowĕdać, zo ma

Wšitko, štož činiće, čińće z wu- 
trofcu. (Kol. 3, 23) Cińće wšitko 
z pclnym  přeswĕdčenjom — abo 
wcstajće to radšo. Ciń a rĕč tak, 
kaž tebi twoja w utroba to přika- 
zuje. kaž sy to za prawe a dobre 
spoznał. A dokelž maš jenož jednu 
wutrofcu. dyrbiš, h-iźežkuli sy a 
z kimžkuli rĕčiš, wšudźom to sams- 
ne činić a rĕčeć.

N jeje pak to dźensa naša nuza, 
zo sy čłowjeka na zhromadźiznje 
rĕčeć słyšał a njejsy so dodźiwać 
mohł. kak won tam  nadobo dźiw- 
ne m ĕnjenje zastupowaše? A zet- 
kaš-li tutoho sam sneho čłowjeka, 
so won sm ĕjkota a je  tak rjec hor- 
dy, zo ma wšelake wobliča. kaž so 
run je  žada. Won sebi mysli, zo je 
wosebje mudry. zo može swoju 
wutrcfcu potajić z prozdnymi sło- 
wami, zo može so wić kaž had. 
Nihdźe njezałoži. Sto pak w swojej 
w utrobje sej mysli. nikoho nje- 
stara.

Won so jara myli. S tajnje je 
twoja w utroba wofcdźĕlena. njech 
maš wcbličo, kajkežkułi chceš. 
Maš-li wjace wobličow, dyrbiš 
swoju w utrobu rozkuskować. Po- 
lom sy we sebi rozšćĕpjeny, roz- 
drĕty. Tajka dušina rozšćĕpjencsć 
ma pola lĕkarjow  wosebity a zi-ud- 
ny wuraz: schicofrenija. Štož je w 
bludnicy hdy tajkich wfc>ohich 
schicofren duchachorych widźał, 
zrudny, hrozbny napohlad nihdy 
wjace nje.^abudźe. Cłowjekojo z 
rozšćĕpjenej wutrobu ćerpja helske 
ćwiłe.

Ty sy tež schicofren, maš-łi w ja- 
ce wobličow. Ze wšelakimi wobli- 
čami pokazuješ koždy raz druhi 
kruch swojeje roztorhaneje duše. 
Ja  ći to njepraju. zo bych će swa- 
rjeł. Wĕm wšak, zo sy přesłaby. so

Boh nas lubo a je  nam hnadny 
přez swojeho Syna Jezom Chi'ysta. 
Moja najw jetša starosć:

Zo tola njebychu preč ćiskali 
hnadu Božu.

k swojej wutrobje, k swojemu 
přeswĕdčenju wuznać. Twoje 
chrom jenje na wobĕmaj bokomaj 
je wšak tebi sam em u wobćežny. 
Twoja rozkuskowana w utroba so 
ze wšitkich ranow krawi. Tuž sy 
bjez lošty. Tebi je wšitko wšo 
jedne. Kak mohł so ja hdy na 
choreho, słabeho. wboheho člo- 
wjeka roznjem drić? Jeho je  mi žel. 
Mi je  žeł wšĕch našich dw u- a 
wjacewobličatych, schicofren, to 
rĕka — na dušu chorych čłowje- 
kow.

My trjebam y zaso tajkich muži

Serbske kemše 
w Drježdźanaeh

Přichodne serbske kemše budu 
2. njedźelu w adwenće (7. 12. 58̂  
popołdnju w 15.30 hodź. w cyrkwi 
sw jateho Marka (M arkuskirche 
Dresden-Pieschen). Po kemšach 
zeńdu so po starym  serbskim  waš- 
nju kemšerjo při šalce kofeja, zo 
fcychu znaći zaso mjez sobu mohłi 
bjesadować. Farar ze Serfc>ow po- 
tom tež přeco rozprawja wo tym, 
śtcž je  so ,.doma“ mjez tym stało.

Hdyž tež tu te  kemše njejsu 
wjace ta impozantna manifestacija 
Drježdźanskeho Serbstwa kaž před 
sto lĕtami. hdyž bĕše Křižna cyrkej 
ł oždy kroć napjełnjena z 1000 a 
hišće wjace kemšerjemi, tak su 
tola serbske kemše tež dźensa hi- 
šće rjany a luby podawk za našich 
Drježdźanskich Serbow. Cyle wĕ- 
sće pak je  w Drježdźanach hišće 
w jace Serbow. hač tam  kemši 
přińdu. Tež za jich žiwjenje by 
we wulkim  mĕsće rjane wobohaće- 
nje było, bychu-li so tež sobu wob- 
drĕlowali na našich kemšach a 
zeńdženjach. Koždy, kiž tute rjadki 
čita a so při tym  na přiwuzneho 
abo znateho Ssrba w Drježdźanach 
afco we wokołinje dopomina, njech 
tola hnydom jem u napisa a jeho 
napomina, zo by 7. decembra 1958 
tež na serbske kemše šoł.



Wulka woda
(Skončenje)

Nĕtko bĕ C hristina sama z dźĕ- 
ćatkom! „Tebi je jow  zyma“, pra- 
ješe starosćiwa! Ale kak so na- 
stroži, jako chcyše małeho do te- 
pjeneje stwy donjesć a dyrbješe 
spoznać, zo bĕše so tam  zwonkow- 
na sćĕna zasypnyla! Ani do ku- 
chiny wjace njemožeše. Ale wot 
tam  možeše hišće z chošćom drje- 
wo wućahnyć, tak  zo možeše 
w kom orje zady, kiž jako jenička 
rum nosć hišće steješe, zatepić. 
W ćoplej stwi maly borze wusny. 
,,Hdyž wotući, chce pić“, praješe 
sebi sw ĕrna holca. Ale njebĕ wjace

možno, do kuchiny po mloko hić. 
Haj, cyly kam or z jĕdźu bĕše wot- 
pławjeny. Jenož pokruta chlĕba 
steješe hišće na blidźe, ale što je 
to  za male dźĕćo!

Wĕzo małušk žałostnje wołaše, 
jako bĕše wotućił, a njebĕ možno, 
jeho zmĕrować, tak hłodny bĕše! 
Ale što činić? Ani čisteje wody 
w jace w  domje njebĕ! Christina 
čerpaše nĕtko w ot rĕki, a tu tu  
brunu jušku holca wotwari, zo by 
w ot n jeje dźĕsću nĕšto poskićiła. 
A woprawdźe požĕraše mały nahle, 
ale potom tola tuton spodźiwny

napoj w jace njesłodźeše. Ńjem ĕr- 
nje a hubjenje ležeše dźĕćo w ko- 
łebce. To bĕ zrudny napohład za 
młodu holcu, kiž k woknu chwa- 
taše, hač njeby žadyn čołm a he- 
wak nĕkajku pomoc namakała. 
Bĕchu cyle na n ju  zabyli?

To so njebĕ stało. Jako bĕchu 
Jordanec z druhimi zbožownje do 
Mannheima přišli, štož bĕše w pře- 
pjelnjenym  čolmje wulki dźiw, 
bĕše prĕnje słowo Jordanoweje: 
„Nĕtk pak wumožće moje dźĕćo 
a  sw ĕrnu holcu!“ Ale jich łodź 
bĕše chĕtro wobškodźena a di uhu 
njenadeńdźechu. Jako bĕ Jordan 
w M annheimje přinjesł, pytaše 
won njepřestawajcy pomoc za 
žonu a holcy k swojemu bratrej 
Chrlstinu a synka. Ale w.šitcy 
łodźnicy bĕchu wobsadźeni abo 
njechachu. .,Ryn njeje wjace po- 
stupował", rĕkaše. „Stož nĕtko 
hišće steji. so dale njezasypnje!" 
To bĕše slabe ti’oštowanje a zamoł- 
wjenje.

Wopušćena holca bĕše mjez tym  
ćežke hodźiny přĕtrĕła. Noc so bli- 
žeše. Dom bĕše so poł zasypnył. 
Dźiwja woda bjez přestaća žałost- 
nje šumješe. Daloko a šĕroko nje- 
bĕ žadyn čłowjek ani hewak žane 
žiwe stw orjenje widźeć. Wosebje 
pak ćerpješe Chrystina pod tym, 
zo niemožeše wona małemu lu- 
buškej, kotryž bĕše jej dowĕrjeny, 
p>omhać. Wokoło wječora bĕše ma- 
ły hišće mocnje wołał, w  nocy pak 
bĕ hladajcy wosłabnył. Ani kapki 
wody njechaše wjace k sebi wzać. 
Ze sylzami we wočomaj prošeše 
sw ĕm a holca stajnje, zo by Boh 
Knjez młode žiwjenje zdźeržał. 
Sama na so njemysleše.

W tej nocy njemožeše Chrystina 
spać. Při sw itanju so znowa roz- 
hładowaše wo pomoc. Ale ničo ijje- 
bĕ widźeć, jenož woda a to, Itož 
na wodźe płuwaše: blida, stolcy, 
kamory, łoža, korby, wšelake su- 
dobja, jedyn hodowny štom, hišće 
nĕkak wopyšeny. Stož ju pak wo- 
sebje zajimowaše, bĕše błidko, kiž 
wobroćene, potajkim  nohi horje, 
na wodźe płuwaše. A nutřka na 
blidźe lĕžeše kočka po zdaću cyle 
spokoiena. ..Sy sebi dobru łodź 
wuzwołiła“, prašeje holca, „blido 
při mosće wisajo wostanje, a ludźo 
so nad tobu smila!"

Zaso chwataše dele k dźĕsću, a 
jej so zdaše, hač njeby wjace doł- 
ho žiwe było! Bjez rady wolaše: 
„0  što dyrbju, što možu za tebje 
činić, moj hołbiko!“ Nahle pak 
přińdźe jej nowa myslička. Nje- 
mćžše mahj lodź přihotować, na

M aly Wjelkow, klĕtka a wućek mjez  
Serbami pred 200 lĕtami

(Skončenje)
Tuž w uhlada bra třik  dźĕsća, kak 

na polu hrom ady pjerja  leža z roz- 
torhanych p>oslešćow. Won bĕžeše 
chĕtře do wsy, wuprosy sej tam 
kruch rubiška, ^ w ja z a  do njeho 
nĕšto wot p jerja  a zawodźe z tym 
male dźĕćatko. — Tak dyrbjachu 
swojby ze swojich domow. 12 
swojbow z 25 dźĕćimi přińdźe 
k nam. Dokelž sej wšitcy myslach- 
my, zo budźe modlitownja po- 
slednja, )kotruž w urubja, donje- 
sechmy wšitko, štož hišće m ĕjach- 
my, tam  — swoj kusk chlĕba a 
muki. Dokelž pak dyrbjachm y 
tola nĕšto mĕć za zežiwjenje wšĕch 
ludźi, wobchowachmy swoj sudźik 
z muku a nam  so zeńdźe kaž tam - 
nej wudowje, |w kotlrejež sudźe 
m uka a w kotrejež karanje wolij 
njewotebĕraše.

24. winowca wuńdźe wšo z Bu- 
dyšina a 26. woteńdźe wojsko. My 
chwalachmy Boha a lehnjechmy

a tajke žony, kotřiž wšitko, štož 
činja, z cylej w utrobu činja, kotřiž 
jenož wĕrnosć rĕča, kotřiž za kož- 
dym swojich słowow z cyłej, nje- 
złamanej w utrobu steja, pola ko- 
trychž možeš přeswĕdčeny być, zo 
wšudźom, hdźežkuli a z kimžkuli 
rĕča, stajnje to sam sne praje.

Wšitko, štož činiće, čińće z cyłej 
w utrobu, a Boh Knjez zmĕje swoje 
spodobanje na was. A zo sebi to 
spraw nje wuznawamy: Nam so 
styska po čłowjekach, kotřiž maju 
zwonka jenož jedne wobličo a 
znutřka jednu cyłu, njeskoncowa- 
nu, njerozkuskowanu, strow u, syl- 
nu, sw ĕtlu — a wjesołu, dobro- 
ćiwu wutrobu.

so zmĕrom a  so zwuslĕkachmy. 
K Bohu so modlachmy, kotryž bĕ 
tajku  smilnosć nam  wopokazał. 
Won bĕ našu w jesku ščinił za wu- 
ćek našim bojaznym serbskim  hoł- 
bikam, a to bĕ wona tež wostala 
k česći Božej.

Naše dźĕći bĕchu wjele spĕwale 
— serbsce a nĕmsce. Wone ničo 
nječuchu wo nuzy a strachu tu - 
tych dnjow, a  tež stari m ĕnjachu, 
zo su tu  wuchowani. Hdyž so je- 
nož wjesce bližachu, bĕ jim  kaž 
bychu so z Babela zbožnemu 
Coarej bližili (1. Mćjz. 19, 23). 
Hdyž bĕchmy d rje  wšĕdnje w nu- 
zy, a hdyž njebĕ tež wot Michala 
sem žana hodźina bjez ćĕsnosćow, 
tak  bĕchmy tola jem u blisko a 
bĕchmy z Nim wjele rĕčeli.

29. bĕše tak praw je dźeń dźa- 
kowanja. Wšitcy naši b ra třa  a so- 
try  bĕchu zaso z nuzy a ćerpjenja 
tak nĕkak wulĕzli.

31. pućowach do Ochranowa 
(Herrnhut), možach pak z lutej 
słabospu lĕdma bĕžeć. Přińdźech 
přez bitwišćo. Moj Božo, kajki 
bĕ to napohlad! Wjeski lĕdom 
zeznaješ. We wšĕch wsach wopy- 
towach našich wĕrjacych, a wšu- 
dźom nadeńdźech nowe dźiwy: 
žt<dyn z nich njebĕ zatřĕleny ani 
^ranjeny.

W hodow niku . 2. a  3. dźeń
hodow wopytachu nas b ra třa  a 
sotry z H ornjeje a Delnjeje Łužicy.

31. hodownika mĕjachmy nje- 
w uprajnje zbožnu nowolĕtnu noc. 
Prĕdowanje rĕčeše wo tym, kak 
m aju so tola čłowjekojo Zbožnika 
derje. Woni moža wšitko z Jeho 
rukow  wočakować."

Podała L. Kiichererowa



kotrejž možeše won na wodźe 
pluwać kaž kočka, doniž njeby je- 
ho nĕchton nam akał a wuchował? 
Hnydom pytaše chmane małe 
blido. Je  wobroćiwši přiwjaza na 
jeho štyri nohi korb tak, zo možeše 
so trochu čumpać. Dale přiwjaza, 
kaž bĕše to pola Jordana widźała, 
mału chorhoj. Na papu napisa 
,,Bohumił Jordan  z Rhynjec. Smil- 
će so nad dźĕsćom. dajće jem u pić 
a  přinjesće jo  překupcej Jordanej 
w Mannheimje!“ Dźĕsću samemu 
přihotowaše mjechke borło ze zaw- 
kami a položi jo tam.

Ale smĕdźeše tu tu  spodźiwnu 
łodź woprawdźe wodźe přepodać? 
Wona čuješe wułku zamołwitosć, 
kotruž z tym na so wza. Prošeše 
nutrnje Boha wo rozswĕtlenje! 
Ale dyrbješe na słowa knjeza Jo r- 
dana myslić. ,.~My čłowjekojo nje- 
možemy ženje wjace činić hač 
swĕdomiće přemyslować a před 
B ''hcm pruwować, što je najlĕpje, 
a po tym  činić. Sto z toho sćĕhuje, 
leži W Božimaj i*ukomaj.“ Bohu 
drohe žiwjenje dźĕsća poručiwši 
pu«ći wobročene błido do wody. 
Jako  bĕše dźĕćo dźiwim elementam 
přewostajene, by Chrystina jo  naj- 
radšo k sebi wzała. Toła korb 
čumpaše so ćicho kaž kolebka, a 
holca hladaše a hladaše, doniž nje- 
bĕ so ćerwjena chorhoj před jeje 
wočomaj zhubiła. —

Potom hakle wopušći Chrystina 
wokno. Nĕtko, jako njemožeše 
ničo wjace za dźĕćo činić, čuješe, 
kak wosłabjena sama bĕše. Wona 
dźĕše hnydom so lehnyć. Trašne 
wcdowe žołmy niechaše wjace wi- 
dźeć ani njechaše dale přemyslo- 
wać. hač bĕše wona wšo praw je 
abo wopak sčiniła. Wšo je w  Boži- 
maj rukom aj. „Twoja wola so 
stań“, praješe z hłubokej w utroby 
a hižom wusny. —

P ři mosće w M annheimje steja- 
chu w  tutych dnjach stajn je ludźo, 
kiž napławjene wĕcy z wody ća- 
hachu. „Sto pak tam  płuwa?“ wo- 
łaše jedna žona. ,.Zda so chorhoj 
być přičinjena." — ,,Haj, je naj- 
skerje znamjo nuzy.“ — ,.Je błidko 
z korbikom!" — Nĕkotrym mužam 
so poradźi, spodźiwnu łodź dosćah- 
nyć. Wšitcy bĕchu wćipni, što so 
nu třka chowaše. ,.Dźĕćo, jedne 
d xćo je w korbje!“ tak bĕše borze 
słyšeć. „Najskerje je m orwe“, pra- 
ješe jedyn. — „Pokažće jow!“ wo- 
łachu druzy. „Mi so zda. zo je  ži- 
we“, wotmołwi młody muž, kiž 
korb w rukom aj dźeržeše a jon  žo- 
nje dale da. „Haj wšak, je  žiwe“, 
wobkrući ta, „ale hubjene a na

sm jerć słabe!“ — „Tam nĕšto na 
papjerje s te ji“, praješe druha žo- 
na. — „Bohumił Jordan z Rhy- 
njec. Jo hnydom  k překupcej Jo r- 
danej donjesć!“ čitaše wotře. Jo r- 
danec m jeno bĕše derje znate w 
Mannheimje. A hnydom  hibaše so 
spcdźiwny ćah po hasach mĕsta. 
Na čołe chwataše žona z dźĕsćom 
samym, potom sćĕhowaše jedyn 
muž z korbom  a druhi z blidkom, 
a za nim i dźĕchu hišće mnozy 
wćipni.

Jako bĕchu pola Jordanec klin- 
kali, wotewri słužobna holca prajo: 
„Sto chceće?" — „Copłe mloko za 
dźĕćo“ ; „wołaše žona, ale chwataj, 
chw ataj, hewak wumrĕ, a ty sy 
w ina na tym !“ Mjez tym  přibĕža 
tež starša dźowčička Jordana a 
spozna na kw ĕtkojtym  zawčku 
bratřika. D urje do jstw y wotew- 
riwši wyskaše w otře: „Bratřik dźe, 
Bohumił je  tu!“ Jordanowa ležeše 
poł chora na sofje, ale pod wjeso- 
łej powĕsću m ałeje nahle postany 
a přichw atajo wobĕ ruce w upře- 
strĕwši wołaše: „Je to wĕrno, je  to 
možno?“ Wona wza swojeho ma- 
łeho łubuška hnydom k sebi a da 
jem u pić. Kak so wokřewi dźĕćat- 
ko, kiž bĕše skoro z hłodom wu- 
mrĕło, a kak so mać nimo m ĕry 
zwjeseli, jako možeše małuška, po 
kotrym ž bĕše so jej tak bolostnje 
styskało, zaso luboznje wopřijeć.

Hakłe poto?h so na to  dopomni jo  
woprašeć zwotkal dźĕćo přińdźe a 
komu m a so za jeho wuchowanje 
dźakować.

„Mi nic!“ praješe žona chĕtře 
a powĕdaše potom, kak bĕše so 
wšo stało. Pohnuta a dźakowna 
připosłuchaše cyła swojba, ke ko- 
trejž bĕše so mjez tym  tež zbo- 
žowny nan namakał. Ale staršej so 
dale njepřestaw ajcy prašeštaj, što 
bĕše so z C hrystinu stało a što bĕše 
ju  hnuło, dźĕćo radšo rĕce wusa- 
dv:ić hač jo při sebi wobchować. 
Bĕše jim aj, kaž byštaj jedne ze 
swojich dźĕći njemĕłoj, doniž 
Chrystina pola n jeju  njebĕ. —

Jako bĕše mjez tym  holca we 
wohroženym domje zaso wotućiła, 
spozna, zo bĕše woda trochu spa- 
dła. Ale nichton njebĕ widźeć. Ce- 
hodła njepřińdźe nichton po nju? 
Mužojo bĕchu tola slubili, so do 
Rhynjec wroćić. Hišće nĕkotre ho- 
dźiny dyrbješe sw ĕrna holca wo- 
čakać, doniž njesłyšeše nadobo 
hłosy. Wona wuhlada, zo ludźo 
přińdźechu płuwajo na hromadźe- 
zwjazanych žerdźach a deskach. 
Wołaše a kiwaše z mocu. Ludźom 
so poradźi, ju  wuchować a do 
Mannheima sobuwzać. Tam bĕže- 
še, štož možeše, k jej znatemu do- 
mu překupca Jordana. Cim bole so 
Chrystina chĕži bližeše, čim ćežo 
bu jej wokoło wutroby. Što by so



stało, hdy njeby dźĕćo tam  nam a- 
kaia? Zadyn čłowjek ju  njezetka, 
jako po schodźe dźĕše a před poł 
w otew rjenym i durjem i steješe. 
Chwiłku tam  stejo posłuchaše z 
třepotacej w utrobu. Ničo njebĕ 
słyšeć. Runje chcyše zaklepać, ja- 
ko zynk z druheje stwy słyšeše. 
Hišće raz samsny zwuk! Ow kak 
derje znaty jej bĕše! Wona wĕdźe- 
še a wyskaše: Won je žiwy, won, 
je jny  mały lubušk, je tu! Wona 
zaklepanje zabu a do jstw y bĕ- 
žeše. Před njej steješe Jordan a 
podla na łožu sedźeše jeho žona. 
Zbožownje so smĕjo wuhlada 
dźĕćo w maćernymaj rukomaj. 
Hnydom wza wona małeho do 
swojeju rukow a wokoša jeho 
přeco zaso ze sylzami we wočo- 
maj. Hłuboko hnutaj staršej při- 
hladowaštaj. Jako  bĕše potom wo- 
na wšo rozprawiła. Jordanow a ju  
k sebi přićahnywši tež wokoša, jej 
prajo: „Ty sy našemu dźĕsću ži- 
w jenje zdźeržała; ..Haj, ty  sy jara 
zmužita była“, praješe Jordan, ,.a 
Bohu budź dźak. kiž je twoje pře- 
dewzaće žohnował! Kak hłuboko 
zrudźeni bychmy wšitcy byli, nje- 
by-li won dźĕćo w obam ow ał a ški- 
tał!“ — „Za to chcu tež ja Bohu 
d:;akowna być, dołhož budu žiwa“, 
wołaše Chrystina, a jejne wobličo 
swĕćeše so z wulkej radosću. Jej

a wšitkim, kiž bĕchu na tym  
wobdźĕleni, štož bĕše so stało, słu- 
žeše tuton podawk a tuto nazho- 
n jen je jako mocne posylnjenje we 
w ĕrje do hnadneho, miłosćiweho 
Boha. La.

Z ym a pred durjemi
Tež w zymje je za bura dźĕła 

dosć, — a tola ma koždy hižom 
swćj wosebity program  za nju. 
přihotowany. Je  wšak to přede- 
wšĕm tež čas wšelkich wuporje- 
dźenjow. Tam je  hišće dźĕra na 
łuce, kiž dyrbi so za čas zymy za- 
wozyć. Tam je  hrjebička, kiž dyr- 
bimy znowa wučisćić. Na polny 
puć dyrbješe so dawno hižom nĕ- 
što pĕska nawozyć, štož ma so nĕtk 
w zymskich mĕsacach stać. Na 
hornjej łubi je  špundowanje 
prochniwe, kiž dyrbi so wuporje- 
dźić, zo so tam  njeby njezbožo 
stalo.

Maš tež swoj duchowny pro- 
gram? Nimaš tež na swojej duši 
wšelke nachwatać? Hižom lĕta 
dołho so hotuješ, zo by swoju 
s ta ru  ćetu w cuzbje wopytał. Ciń 
to borze, prjedy hač ći wumrĕje.

Na farje su mĕsačnje zhroma- 
dźizny za muskich a za žony. S taj- 
nje prajiš, zo nimaš chwile. Nje- 
chaš pak sebi za přichodnu zymu

tola předewzać, tute zhromadźizny 
wopytować?

Zašłu zymu přińdźech do bur- 
skeje stw y a widźach na woknje 
ležo Bibliju. Bur mi praješe, zo 
w  zymje wšĕdnje jedyn staw w  
Bibliji čita. „Nĕtkle w zymje dyrbi 
tak wjele chwile być.“ To m jenuju 
dobry program. Njeby to nĕšto za 
Tebje było?

Hdyž nĕtk započnješ z prĕnim 
stawom Mojzasowych knihow, bo- 
ju  so, zo so ći čitanje w 3. abo tola 
najpozdźišo w 5. knihach Mojzaso- 
wych wostudźi. Daj sej radźić: Na- 
ša ewangelska cyrkej wudawa za 
kožde lĕto wosebity plan za čita- 
rjow  Biblije. Tajki plan ći wosad- 
dny farar radlubje wobstara a k 
tom u tež hišće knižku z wukłado- 
wanjom. Jow  će cyrkej za ruku 
bjerje a tebje wodźi a ći pomha 
při čitanju swjateho Pisma. Chceš- 
li pak tola sam na swoju ruku či- 
tać, radźu ći, čitaj psalmy, ewan- 
gelije. list na Filipiskich abo japoš- 
tołske skutki. Njezapočni pak ru- 
nje ze zjewjenjom  swj. Jana. To 
drje je  zajimawa ale ćežko zrozum- 
liwa kniha. Rozrĕčuj so wo tym, 
štož sy čitał, ze swojim fararjom  
— abo hišće lĕpje ze swojej žonu 
a swojbnymi. Kak by było: Nje- 
chaš so zmužić. wšĕdnje po snĕda- 
nju abo p»o wječeri za blidom nĕ- 
što ze sw jateho Pisma wučitać? To 
by był rjany program za přichodnu 
zymu.

N jesw ačidło. Naša kermuš mĕ- 
ješe lĕtsa za nas wosebity wuznam. 
Bĕše tola tomu połsta lĕt, zo pod 
njeboh fararjom  W ałtarjom  z wul- 
kej swjatočnosću poswjećichu Za- 
rĕčansku kapału. Spominachmy z 
wulkej dźakownosću na prĕnjeho 
kĕbatarja tutoho Božeho domu, lu- 
beho zemrĕteho Patoku, kotryž je 
tu tu  słužbu wot załoženja kapały 
hač do swojeje smjerće, w jace hač 
45 lĕt dołho sw ĕru a swĕdomiće 
zastarał.

Naklad Domowina. — Licenca čo. 733. 
W uchadźa jo n k rćć  za mĕsac. — RjaduJe 
Konwent serbskich ewangeiskich duchow- 

